
Grønt er floksliturin hjá 
Konservativa Fólkaflokki­
num, og teir seinastu 
dagarnar hava tey konserva­
tivu gingið gøturnar oman 
og niðan í teimum eyðkendu 
grønu regnjakkunum og tos­
að við fólk. Tí hvør einasta 
atkvøða hevur týdning. 

Í dag hava tey konser­
vativu 18 umboð í Fólka­
tinginum, men meininga­
kanningarnar hava leingi 
víst, at flokkurin stóð til at 
missa seks ella triðja hvørt 
umboð. Nú valið nærkast, 
er støðan uppaftur verri, tí 
eftir teimum seinastu kann­
ingunum missir flokkurin 
sjey fólkatingslimir tann 15. 
september. 

Tá ein so stórur partur av 
tingmanningini stendur fyri 
falli, kunnu fleiri av teim­
um kendu andlitunum ikki 
kenna seg trygg. Millum 
teirra, sum hanga í einum 
klønum tráð, eru politiska 
framsøgukvinna floks­
ins, Carina Christensen, 
verjupolitiski framsøgu­
maðurin Helge Adam Møller, 
uttanríkispolitiski framsøgu­

maðurin Naser Khader og 
fíggjarpolitiski framsøgu­
maðurin Mike Le garth. 
Charlotte Sahl-Madsen, sum 
er ráðharri í vísindi, kann 
heldur ikki kenna seg trygga. 

1998 spøkir 
Undir valstríðnum hevur 
Konservativi Fólkaflokkurin 
avtalað samstarv við 
Radkala Vinstra aftan á valið, 

og eygleiðarar bíða spentir 
eftir, hvønn týdning tað 
fær fyri flokkin. Ein annar 
spurningur er, hví leiðslan í 
konservativa flokkinum fór 
yvir um blokkamarkið eftir 
samstarvi. Men kanska er 
tað søgan, sum ræðir, tí tey 
konservativu hava sjálvandi 
ikki gloymt valið í 1998, tá 
flokkurin misti 12 av sínum 
28 tinglimum. 

Lars Løkke Rasmussen sjálv­
ur og flokkur hansara gera 
av, um hann skal halda fram 
sum formaður, skuldi tað 
hent, at Vinstri tapir valið. 
Skuldi hann valt at spurt 
veljararnar, kann hann kenna 
seg tryggan, tí sambært ein­
ari meiningakanning hjá 
Voxmeter halda 60,4 prosent 
av veljarunum, at hann eigur 
at halda fram í formans­
starvinum, hóast hann skul­
di tapt valið. 23,4 prosent hal­
da, at hann eigur at fara frá, 
um hann tapir. 

Tað eru heldur fleiri 
veljarar, sum halda, at Helle 
Thorning-Schmidt eigur at 
fara frá, um hon ikki megnar 
at vinna forsætisráðharra­
sessin. Í kanningini hjá Vox­
meter siga 47 prosent, at hon 
eigur at halda fram, sjálvt 
um hon skuldi tapt tann 15. 

september. Onnur 39,9 pro­
sent halda, at hon skal frá, 
um hon tapir. 

Sama kanning vísir, at 
sum forsætisráðharraevni 
eru Lars Løkke Rasmussen 
og Helle Thorning-Schmidt 
líka væl umtókt. 37,6 prosent 

vilja hava Lars Løkke Ras­
mussen og 37,1 prosent Helle 
Thorning-Schmidt. 15 pro­
sent halda, at radikali for­
maðurin, Margrethe Vest­
ager,  eigur at stýra næstu 
stjórnini. 

Tey konservativu 
á knøunum
Eru meiningakaningarnar í Danmark álítandi ella 
bara á einari leið, fær tann konservativi flokkurin 
ein dyggan frammaná tann 15. september. Fleiri av 
floksins best kendu fólkatingslimum standa fyri falli 

Eiga at halda fram
Eiga Lars Løkke Rasmussen og Helle Thorning-
Schmidt at halda fram sum floksformenn, um tey 
tapa valið tann 15. september? Ja, siga veljararnir

Lars Barfoed hevur verið fólkatingsmaður fyri Konservativa 
Fólkaflokkin síðani 2001, og tann 14. januar í ár varð hann 

valdur til formann í flokkinum, tá Lene Espersen segði sessin 
frá sær. Lars Barfoed hevur verið ráðharri í familju- og 

brúkaramálum, flutningsmálum og er nú løgmálaráðharri

Helle Thorning-Schmidt og Lars Løkke Rasmussen eiga at 
halda fram sum floksformenn aftan á valið tann 15. september

15. & 22. SEPT.

SKALLERUP KLIT
– ½ TÍMA FRÁ HIRTSHALS 
FRÁFERÐ 15. SEPT. - HEIMFERÐ 24. SEPT.
FRÁFERÐ 22. SEPT. - HEIMFERÐ 1. OKT.

HUGNALIGIR DAGAR
Í SKALLERUP KLIT

Aftur og fram í september:
2 vaksin + bil
+ 2-koyggjukamar kr. 7.990

Seinni parturin av danska summarinum
plagar at verða ógvu liga sjarmerandi. Í
september hava tit møguleikan at njóta
eina heila viku í Skallerup Klit, sum hevur
eina ørgrynnu at bjóða, bæði uttan- og
innandura. Fleiri av hesum tilboðum eru 
harumframt ókeypis.

